
PIO BAROJA-REN IZENA 
DONOSTIAKO KARRIKA 
BATI? 

Egun batzuek dirala. Jose 
Maria Mendiolak La Voz de 
España-tik egiten zuan eskaria. 
Donostiako karrika bati Pio 
Baroja-ren izena ipintzeko 
Idazle aipatuari egin lezakea-
nik gauzarik txikiena ori bai 
da. Bear bada, izango dira Pio 
Barojak baiño merezimendu 
aundiagokoak, baiña Mendio-
lak, gipuzkoar bezela, euskotar 
bezela, español bezela, egiten 
duan eskaria ez da geiegizkoa 
P. Baroja batentzat. 
Ni ere ortan nago Nere par te-
tik, esango nuke, Donostian ka-
le bati Pio Baroja-ren izena 
jartzea ez dala idazle aundia-
ren ohorerako. baizik Donostia-
ren ohorerako. 

Uri batean orrelako gizona 
sortzeak, naikoa meritu du, gi-
zonak berak. Alajaiña! Izan 
ere, gure giroan, don Pio beze-
lako idazle bat sortzea, Plazen-
tziko amorraiñ biberoan angu-
lak sortzea bezelakoa baita. 

Beraz, nik ere —bear bada 
Arestik orrela uste ez badu 
ere, zergaitik, iñoiz bizargille 
ordiren batek esan ez dezan: 
"Ni Barojan bizi naiz, anaiaren 
koinata nagusiarekin. Badaki-
zu. Maingua"—, gogoz, Mendio-
larena ontzat arturik, gipuzkoar 
bezela, euskaldun bezela..., eu-
ropeo bezela, ber-bera eskatu-
ko nuke Donostiaren ohorera-
ko: kale batit Pio Baroja-ren 
izena. 

Dei ori ez dedilla utsean ero-
ri, eta gutxiago utsera bota. 
Zergaitik. bein, era ortara e s . 
katu nuan Mogelek Eibarren 
kale izena merezi zuala. Baita 
merezimendua ontzat artu ere, 
baiña utsera botatzeko. Orain. 
Eibarren. kale bat bada Juan 
Antonio de Moguel izena dara-
mana, sekula etxe batek atadi 
bat izango ez duana. Peora bat 
ez duana. Kale artan. bizitza 
batek zenbaki bat ere ez dua-
nez, ara nundik ordi batek iñoz 
ezingo duan esan: "Ni Mogelen 
bizi naiz..." 

Bai. aza ederrak jaso zituan 
Mogelek. Ori da plazentziar 
batentzat eskuan oraiñela artu 
ta kanpora pixa egitea. 

Sekula santan, ez dedilla ori 
gertatu Barojarekin. Bestela, 
obe litzake, len diranez gaiñe-
ra, Donostiako parte-zarrean 
taberna bat geitzea —iñoiz ezer 
irakurtzen ez dutenen artean 
ere sonatua izan dedin—, izen 
au jarriaz: "Bar Oja". 

